ТАТАРСТАН РЕСПУБЛИКАСЫ ӘГЕРҖЕ МУНИЦИПАЛЬ РАЙОНЫ

ТӘБӘРЛЕ АВЫЛ ҖИРЛЕГЕ

2011 елда    Тәбәрле  авыл җирлегенең эшләгән эшләренә отчеты.

        2011 ел үзенең  мәшәкатьләре белән узып китте. Авыл җирлеге ел  дәверендә үзенең эшен бюджет учреждениеләренең  эшчәнлеген алып баруга, авылларда халыкның көнкүрешен  төрле яклап яхшыртуга,  хуҗалык объектларында эшләрне  уңышлы алып баруга, халыкның күпкырлы ихтыяҗларын үтәүгә, авылларның чисталыгын, иминлеген, эчке  тәртипне саклауга һәм башка халыкка кагылышлы мәсәләләрне хәл итүгә юнәлдерде һәм алып барды.

      Тәбәрле авыл җирлегендә халык тарафыннан сайлап куелган 7  депутат эшләп килә. Депутатлар даими рәвештә сессияләрдә һәм утырышларда катнашалар,халык белән тыгыз элемтәдә  торалар. Алар  тарафыннан җирлекнең еллык, квартал эш планнары, бюджет, Уставка өстәмәләр , төрле карарлар кабул ителде. .

    Тәбәрле  җирле үзидарә Советы территориясендә дүрт авыл яшәп килә һәм  бүген 4 авылны берләштергән «Ак Барс» агрофирмасының Тәбәрле бүлекчәсе  , 4 фермер хуҗалыклары  бар, 12 бюджет учреждениесе, элемтә бүлеге , почта    4 райпо  һәм 3  шәхси кибет  халыкка сәүдә   хезмәте күрсәтәләр.Тәбәрле  авыл җирлеге  территориясендә  326 шәхси  хуҗалык исәпләнә,  барлыгы  705  кеше  исәпләнә , шуларның 621 кеше  даими   яши. 326 хуҗалык эчендә  ябылган йортлар бар һәм  җәйге чорларда гына кайтып яши торган йортлар да бар , алар  16 хужалык  исәпләнә.  Халык саны елдан ел кимүгә таба бара    халык картая, бүген 4 авылда  яшәүче  кешеләрнең уртача яше 45   яшьтән дә зурырак. Дүрт авылда  барлыгы 348 ир-ат,  357  хатын-кыз яши, шуларның 343 кеше эшкә сәләтле, шуларның 321 кеше  даими эш белэн тәэмин ителгән,  болар  эчендә «Ак-Барс» агрофирмасының  «Тәбәрле» бүлекчәсендә   79 кеше эшли,   бюджет өлкәсендә 44 кеше эшли, читкә китеп  63 кеше эшли,  71 кеше  читтә  яшәп эшлиләр,22 кеше вакытлыча эшләмиләр,  шулар эчендә 8 кеше  биржада учета тора,  4 кеше шабашкада эшли һәм башкалар.264   кеше  (35%)  -пенсионерлар   ,  23   студент вузларда укыйлар,  3 егетебез Россия Армиясе сафларында хезмәт итәләр,  30  бала мәктәптә укучылар, 30  бала  мәктәпкәчә яшьтәге балалар,  1  кеше сугыш ветераны . Үлүчеләр саны  күп  - 2011  елда 20   кеше үлгән узган ел белән чагыштырганда  3 кешегә  артык. Туучылар   барлыгы  3  бала, узган елга   5  бала  булган, . өйләнешүчеләр саны 1 пар. 

   Авылда  тормышның  асылы- күп итеп терлек асраудан гыйбарәт. Терлекчелек белән шөгелләнгән  хуҗалыкларның эше дә бар- ашы да бар һәм  гаилә бюджетына керем дә яхшы гына була,   хуҗалыкларын  төзек, нык  итеп тоталар. Ләкин шуңа карамастан  2010 ел белән чагыштырганда, 2011 ел уңшылы булуына карамастан Тәбәрле авыл җирлегендә   2011   елда  терлек саны кимүенә  юл куелды. 2011 елның  дүртенче кварталы буенча   терлек  исәбен алу нәтиҗәләреннән күренгәнчә   күрсәткечләр түбәндәгечә  :

барлыгы  313   баш  эре  мөгезле терлек, шулардан – 178  баш сыер , дуңгызлар  15 баш,

сарыклар һәм кәҗәләр саны – 112   баш, атлар саны  -  22 баш, бал  кортларының   оя  саны -  179 , кош-кортлар саны – 915  баш теркәлгән.  Узган  ел белән чагыштырганда   эре мөгезле терлек саны   62 башка, сыерлар –  19  башка, атлар  4  башка,  сарык- кәҗә 4  башка, кош-кортлар  82 башка  кимегән , умарта кортлары  28 ояга арткан. Бу авылларда халыкның картаюы сәбәпле, терлекләр бик асрыйсылары  килми, терлек азыгы  хәзерләүдә кыенлыклар күп булуы һәм шулай ук  фуражның бәясе кыйммәтләнү сәбәпче булуы белән дә аңлатыла.Терлек  исәбен алганда кайбер  хуҗалык башлыклары  хуҗалыгында булган барлык терлекләрендә әйтмиләр. Тәбәрле  авыл җирлегендә   елга ике тапкыр  ветеринарлар тарафыннан эре мөгезле  терлекләрдән лейкоз авыруын тикшерү өчен кан алу  оештырылды,  авырулары чыккан терлеклэр вакытында   сәламәт терлекләрдән  аерылып тиешле җирләргә озатыла. Әммә Яңа-Аккуҗа авылында кайбер  шәхси    хуҗалыкларның сыерларында лейкоз авыруы  табылса да , хуҗалык башлыклары авыру терлекләрен юк итү өстендә эшләмәде. Язгы тикшерүләрдән соң лейкозлы сыерларны көтүгә йөртмәскә диелсә дә,кайбер хуҗалык башлыклары, бигрәк тә Совет урамы сыерларын  көтүгә  йөртүдән туктатмадылар. Нәтиҗәдә  көзге тикшерүдән соң  бу урамның  терлекләре авыру  килеш кала  баралар.    

      Шәхси хуҗалыклардан сөт җыю. Яңа-Аккуҗа  һәм   Тәбәрле  авылларында ел дәвамында шәхси хуҗалыклардан  130 центнер сөт  җыюны  оештырылып  дәүләткә тапшырылды, Сокман һәм Мукшур авылларында   сыерлар саны әз булу сәбәпле дәүләткә сөт тапшырылмый. Аерым авыллар буенча күрсәткечләр:

    Тәбәрле авылы     -  36382   л, Яңа Аккуҗа авылы  -  92475    л сөт җыелган.

   Дәүләткә  иң күп сөт тапшырган шәхси хуҗалык башлыкларының исемлеген әйтеп үтәсе килә , алар :Тәбәрле авылыннан – Галиев Газинур 5640 кг.,  Шаехов Зиннур 3204 кг, Валиев Вил- 2964 кг,Тимерханов Альберт  - 2779 кг   ; Яңа Аккуҗа авылыннан – Хикматов Илсур-5910 кг., Мухаметшин Ильназ – 4480  кг., Касимов Тэфкил -  3962 кг., Шакирзянов Аюп 3061  кг  сөт  дәүләткә тапшырдылар . Бу иптәшләргә җирле үзидарә Советы исеменнән зур рәхмәт белдерәбез , алга таба да шулай  актив катнашуларын   сорыйбыз.   

         Авыл җирлеге  территориясендә урнашкан барлык бюджет учреждениеләре белән һәм башка объектлар белән  авыл җирлеге тыгыз элемтәдә тора һәм  нәтиҗәле эшен алып бара. Даими рәвештә учреждение житәкчеләре белән планеркаларда эшләгән эшләргә анализ ясау,  алга таба эшлисе эшләрне планлаштыру  , хезмәт дисциплинасы, эшкә караш турында, чисталык һәм башка  мәсьәләләр турында сүз бара. 2011 елда эшләгән бюджет учреждениеләренең эшчәнлеге буенча халыктан кергән   жалобалар булмады, үзләренең хезмәтләрен кимчелексез башкарып бардылар.  Авыл җирлеге бүгенге көндә мәдәният йортларын һәм авыл китапханәләрен финанслый , калган объектлар  : мәктәпләр  РОНО системасы , сәламәтлек саклау пунктлары район үзәк хастаханәсе карамагына күчерелде.

 Тәбәрле авыл җирлеге  территориясендә урнашкан  бюджет учреждениеләренең  эшчәнлегенә  тукталып китәсе килә
Мәгариф.

 Укыту , тәрбия эшенә килгәндә авыл   җирлеге территориясендә бер гомуми урта мәктәбе,  бер башлангыч мәктәп, һәм Сокман авылында үз йортында укыту  формасында  балалар  белем алалар. 2011-12 нче укыту елында   16 укытучы 50 укучыга   белем бирә.Укытучыларга килгәндә 2  се югары категорияле, 4 укытучы 1 – нче категориягә һәм 9 укытучы 2 категориягә  ия.  Бу укыту елында  Сокман, Яңа-Аккуҗа авылларыннан килеп укый  торган балалар тора торган интернат  ябылды, балаларны  көн саен  УАЗ автомобиле белән алып килеп , илтеп куялар. Укучылар буфетта  кайнар ашау белән тәэмин ителгәннәр.

 Укытучылар һәм укучылар  махсус программалар нигезендә эшлиләр. 2011-2012 уку елының  беренче ярты еллык нәтиҗәләре буенча   өлгереш 100%, сыйфат 45,8% . Узган  уку елында  9 –сыйныф  укучылар  экзаменнарны яхшы  билгеләргә тапшырдылар, 11 – сыйныф укучылары   ЕГЭ   ны бик яхшы тапшырдылар, мәҗбүри предметлардан – математикадан    52,5 бал, рус теленнән    68 бал  , сайлап алынган предметлардан фән һәм җәмгыять белеменнән  59 бал  жыйдылар.  Уку елы буена укытучылар һәм укучылар  төрле конкурсларда катнашып грамоталар, сертификат,  дипломнар алдылар.  

Мәдәният буенча:

 :Тәбәрле  авыл җирлеге территориясендә урнашкан   мәдәният йортлары һәм клублары  буенча  -  авыл  җирлегендә дүрт мәдәният   йорты бар, биналар    зур  ,җылы, якты, тиешле  кадрлар белэн тәэмин ителгәннәр , план нигезендә үзләренең эшләрен башкарып киләләр , 2011  елда  төрле кичәләр, халык бәйрәмнәре, концерт –театрлар , яшьләр өчен  ял дискотекалары   оештырылып килә, Соңгы вакытта халык та  мәдәният йортына тартыла башлады, бәйрәм вакытында  залларның халык белән тулы булуы   күзәтелә. Бу күренешне  мәдәният хезмәткәрләренең тырышып эшләүләрен  , үз эшләренә җаваплы  карауларын  аеруча  басым ясап, бигрәк тә Тәбәрле авылы мәдәният йорты хезмәткәрләренең  эшләрен унай яктан  бәяләп  үтәсе  килә. Тәбәрле мәдәният йортында Ветераннар  клубы «Сүнмәс дәрт»  һәм  балалар өчен «Умырзая» бию ансамбле түгәрәге эшләп килә,  балалар  өчен  драмтүгәрәк  оештырылган  . Яңа-Аккуҗа авылы мәдәният йортында «Кызлар мәктәбе»  түгәрәге эшләп килә , урам концертлары ярышы оештырылган. Сокман һәм Мукшур авылларында  халык әз һәм  өлкән яшьтә булуларына карап мәдәни чараларны оештыру авырырак билгеле, ләкин аларга Тәбәрле һәм Аккуҗа мәдәният йортлары үзләренең концерт-  театрлары белән   ярдәм итеп  торалар. Мәдәният йортларында  ял көннәрендә оештырыла  торган дискотекаларга керү түләүле , 2011 елда мәдәният йортлары    11400  сум бюджетка  өстәмә доход китерде,  ләкин бу бик әз күләмдә , авыллар буенча барганда Тәбәрле мәдәният йорты  нәтиҗәле эшләде. Халыкка  түләүле дискотекалар оештыру өчен бөтен мөкинлекләр бар , барлык  клубларда  музыка жиһазлары белән тәэмин ителделәр,  клуб  хезмәткәрләренең  бу өлкәдә  салкын карауларын, түләүле мәдәни чараларны оештырмауларын әйтәсе килә.   Мәдәният   учаклары буенча алда торган бурычлар – халыкка хезмәт күрсәтүне тагын да яхшырту,  мәдәни чараларны төрлеләндерергә , бюджетка өстәмә керем  кертү өчен тырышырга кирәк.

  Авыл җирлегендә халыкка   бер  китапханә   Тәбәрле  авылында  халыкка   хезмәт күрсәтә.  Китапханә  кадр белән тәэмин ителгән,      мәдәният йорты  бинасына  урнаштырылган,  ул  үзенең   эшен көндәлек тормышка бәйләп алып бара, язучыларның, күренекле шәхесләрнең туган  көннәренә  китап  күргәзмәләре куела, аерым  темаларга   кичәләр  оештырыла,  гомумән алганда  авыл китапханәсенең  эше мәдәният   йортлары эше белән  бергә алып  барыла. Китапханәнең  китап фонды ел саен  яңартылып   тора, 2011 елда 173 яңа китап кайтартылган,  7  төрле  газета, 10 төрле журналлар килә,  китап  фонды 14025  данә.  2011 ел Габдулла Тукай елы дип игълан ителгәнгә  шагыйрьгә  багышланган      төрле  мәдәни чаралар уздырылды. Китапханәнең  эшенә карата  ел  дәвамында халыктан кергән   жалобалар   булмады.
   Музей.  Бүген Тәбәрле авылы мәдәният йорты   каршында  авылларның тарихын чагылдыручы  музей эшләп килә. Бу музейны оештыручы-  үзенең  гомерен  балалар  тәрбияләүгә, 30 ел мэктәп директоры булып эшләгән  Абдуллин  Хәмит  абый һәм аның җәмәгате ветеран  укытучы  Гүзәл  Рахимовна. Бүгенге көндә  музей белән  ветеран укытучы  Гумерова  Фәнзилә Фәрит кызы җитәкчелек итә,  аның турында җылы сүзлэр әйтеп китәсе килә, чын  үз эшенең остасы,  түләүсез хезмәт булса да аны һәр көнне  музейда күрергә була.  Төбәгебез тарихын   беләсе килгән кеше  музейга  рәхим итсен!
  Медицина-  авыл җирлеге  териториясендә халыкка  медицина  хезмәте күрсәтүче   дүрт  пункт эшләп килә, пунктлар  кадрлар белән тәэмин ителгәннәр, аерым биналарда урнашканнар, газ белэн җылытылалар. Медицина хезмәткәрләре   халыкка  вакытында  медицина хезмәте күрсәтәләр , тиешле процедураларны башкаралар,   авыруларга  йортларына  барып  ярдәм күрсәтәләр, прививкалар ясыйлар ,  авыруларга  карата   профилактик  чаралар  уткәрәләр, район  үзәгеннән   халык  сораган  даруларны алып  кайтуны тәэмин итәләр,  Җирлек  территориясендә  медицина хезмәткәрләренә карата  халыктан кергән    жалобалар булмады ,  халык медицина хезмәткәрләренең  эшеннән канәгать .   

Почта һәм элемтә бүлеге  буенча  -  Тәбәрле авыл  җирлегендә   почта бүлегендә  дүрт хезмәткәр  халыкка   хезмәт күрәстә,  2011  елда  пенсионерларга  2 2548,322   сум пенсия, 1 399 182 сум  ЕДВ һәм субсидия  .      Шулар белән беррәттән почта хезмәткәрләре тарафыннан  электр энергиясенә    түләүләр   -  5770 084  сум,  газга   түләүләр  -  1 923391   сум  , телефонга  752 345 сум  акча халыктан кабул ителде.

 Газета – журналларга язылу   100,9 %  үтәлде .  Җирлек территориясендә  130  йортка  телефон  линиясе    уздырлган, 35  хужалык интернетка  тоташтырылган.

Сәүдә  хезмәте   -  Тәбәрле авыл җирлегендә  дүрт   райпо  кибете һәм  өч шәхси кибет  халыкка сәүдә хезмәте күрсәтә. Кибетләрдә  халык өчен  көнкүреш   товарлары кайтарылып тора. Халык  сатучыларның    эше  белән  канәгать.   2011 елда   дүрт авылга   барлыгы   4 643,500 сумлык товар  әйләнеше булган, үтәлеш 103,5%. Аерым кибетләргә тукталганда Яңа-Аккуҗа авылы кибете   планын 103,2 %   үтәгән;  Сокман авылы  кибете   107,5%  үтәгән,   Мукшур авылы кибете  сату планын 113,3% , Тәбәрле авылы кибете  товар сату планын  94,8 %  үтәгән.

Авыл җирлегендә шәхси кибетләрнең товарга бай  булулары авыл  халкының ашау-эчүгә һәм  башка  төрле көнкүреш товарларына  булган ихтыяҗларын  канәгатьләндереп торалар. Спиртлы эчемлекләр сату 1 кешегә 10,1 л  туры килә.

 Тәбәрле авыл җирлегенең  бюджеты. Тәбәрле  авыл  җирлегенең  2011 ел бюджетының үтәлеше  113,4 % булды. Бюджетның доход ягы 2 940000  сум булса, расход ягы   

3 334700,0 сум   тәшкил итте, бер   кешегә исәпләгәндә 4650,90  сум  туры килә.

Тәбәрле авыл җирлеге 2012 ел өчен бюджет кабул итте.  . Бюджетка  керем өлеше 2 122,4   мең  сум  булса  чыгым өлеше дә  2 122, 4   мең сум    тәшкил итә. 2012 елда  авыл җирлегенең бюджетына мәдәният  учреждениеләре һәм аппарат кына керә .  Бюджетның керем өлешенә  налоглардан   437,0,0  мең сум акча керергә тиеш, болар : физик затлардан кергән  налоглар – 120 мең сум,

                                      Милек налогы    -   110,0  мең сум,

                                      Җир өчен җыелган налоглар  -   140,0 мең сум

                                      Госпошлина                             -        5,0 мең сум

                                      Налог булмаган  керем           -        62,0  мең сум 

Җирлек территориясендә   налогларын  түләмәгән кешеләр дә бар . Милек налогына тукталып китәсем килә ,   милек налогын вакытында  түләмәгән иптәшләр бар ,  бу  җирлек бюджетының керем өлешенә  акча керми дигән сүз ( исемлек укыла), Һәм  шулай ук кайбер  хуҗалык башлыкларына кисәтү ясап үтәргә кирәк , чөнки  авылларда  милекләрен   үзләренең исеменә  теркәмәгән  кешеләр бар .Милекне  теркәү эшен  озакка сузмый  башкаруыгыз сорала.

    Шәхси хуҗалыклар өчен кредитлар алу

   Авыл кешесенең  тормыш хәлен яхшырту , терлекләрне күпләп асрау өчен,  күпләп табыш алу өчен, корылмалар салу өчен һәм шулай яшь гаиләләргә йорт салу өчен һәм башка социаль киеренкелекне киметү чарасы буларак  дәүләтебез  халыкка  льготалы кредитлар  бирә.

Безнең авыл җирлеге буенча   алты ел буена  51  кеше    6 млн 403 мең сум  льготалы  авыл хуҗалыгы  кредиты алды.   , үтәлеш   143%. Хөрмәтле гражданнар дәүләт тарафыннан бирелә торган льготалы кредитлардан файдаланып калырга кирәк, Авыл халкы күбесе терлекчелектән  кергән акчаларга яши башлады. Бүген беркем  беркемгә дә бернәрсә дә китереп  бирми, тырыш  булган ,эш сөючән  кешеләргә авыл җирлегендә барлык мөмкинлекләр бар, дөресен генә әйткәндә ялкау булмаган  авыл кешесе  шәһәр халкыннан ким яшәми,  Авыл җирлеге территориясендә 80нән артык җиңел машина , 39  төрле маркалы трактор, 23 йөк машинасы, 5 комбайн  һәм төрле тагылмалы техникалар бар.
       Суга түләү.
      Хөрмәтле гражданнар, су системасын  төзек хәлдә тоту өчен, электр энергиясенә , су суыртучыларга хезмәт хакы түләү өчен  һәм башка су системасына кагылышлы чыгымнарны каплау өчен  авыл җирлеге    2011 елда   халыктан  су налогы җыюны оештырды,  узган ел    1 м3  су өчен   6,50  сумнан      187400 сум акча җыелды.   .Авыллар буенча күрсәткечләр:

 Тәбәрле авылы буенча  65009сум,

 Яңа-Аккуҗа авылы буенча  60722 сум,

 Сокман   авылы буенча  -  17451сум,

  Мукшур авылы буенча – 15253сум .

  6,50 сумнан суга түләү  район буенча иң түбән   тариф, башка авыл җирлекләре  суга түләүне  күпкә кыйммәтрәк оештырганнар, ләкин шуңа  карамастан  суга налогны вакытында  түләмәүчеләр бар  ( списогы укыла).  Суга түләүдән кергән акчага 2011 елда  су суыртучыларга 80420   хезмэт хакы түләнде,  электр энергиясенә 60900 сум,     24100 сумга  ике яңа насос алынды һәм бер насос ремонтланды,  Сокман  авылы су башнясын ремонтлауга 2500  сум  тотылды.,  Яңа-Аккуҗа авылында    торба ялгау өчен 3700 сум акча тотылды. Суга  җыйган акчаны банкта саклыйбыз ,бүгенге көндә су налогының   акчасы  булган расходларны капларга  җитми    , шуңа күрә электр энергиясенә  түләү тарифы артса   суга түләү бәяләрен дә арттырырга туры киләчәк 

     Авылларның эчке тәртипләренә килгәндә  авылларда 2011  елда аеруча  куркыныч  җинаятьләр булмады ел дәверендә 4  урлашу очрагы һәм 52  кеше жәмәгать урыннарында эчүчелек белән шөгелләнгән өчен административ  җаваплылыкка тартылдылар.  

 .

     Авылларның чисталыгына  килгәндә,   җирлек    территориябез  идеаль чиста һәм тәртиптә дип әйтә алмыйм,  чөнки  һәр авылда   аерым чүп  түгү   урыны булдырылган  булса да, кайбер иптәшләр  үзләренең шәхси хуҗалыкларыннан җыелган чүп-чарын ярамаган  урыннарга илтеп түгә,  капка төпләрендә тәртипсез рәвештә агачлар строй материаллар аунап ята,  койма  буйларында  чүп үләннәре  койма  буе үсеп  утыра,   берничә  тапкыр  кисәтү  ясарга  туры килә. Хөрмәтле   авыл халкы,   безнең авылларыбызның чисталыгы  үзебезнең  йөз  бит ул, башка авыллар  белән  чагыштырып карагыз,  кайсы  авылга  керсәң ,   матурны чистаны күрәбез ,  җимерек ямьсез –котсыз  авылдан  тизрәк  чыгып   китәсе килә, язга  чыгу  белән  бөтен халык  белән  чистарту эшләрен башларга кирәк, капка төпләрен тәртипкә  китерү,  агачлар утырту,  чәчәкләр  утырту  ,  капка-коймаларны  буяу  эшләрен   башкару өчен әйтеп  тору  кирәкмидер. 

.

     Соңгы  елларда   Татарстан Республикасы һәм Әгерҗе  районы   җитәкчеләре  тарафыннан авыл җирлегендә яшәүче халыкның көнкүрешен яхшырту  өстендә   бик күп эшләр эшләнде  һәм  дәвам итә,  бигрәк тә  безнең Тәбәрле авыл җирлегенә  район җитәкчелеге тарафыннан   игътибар  күп булды:   авыллар  газлаштырылып бетте,  телефон линияләре яңартылып бетте , Яңа-Аккуҗа авылына ,Тәбәрле авылына асфальт юл салынды,   кечкенә авылларга илтә торган юллар  төзекләндерелде. 2011 елда Яңа-Аккуҗа авылына илтә торган  юлга «Чаж» елгасына  бетон күпер салынды,  Мукшур авылы халкы күптән көткән – авыл эчендәге электр баганалары алышынды. Бу эшләрне  башкаруда район башлыгы  Фәрит Гариф улына  зур рәхмәтлебез.

    2011 елның 4 декаберендә   Россия  Федерациясенең Дәүләт  Думасына  депутатлар  сайлаулары  булып узды,   сайлауларда  халык актив катнашты  , халыкның  97 %  «Бердәм Россия»   партиясенә үз тавышларын бирделәр, Минем сайлауларда актив катнашкан  барлык сайлаучыларга   зур рәхмәтемне белдерәсем килә  һәм  4-  мартта  Россия Президентын  сайлауларында да   актив катнашып үз  тавышларыгызны лаеклы  кешегә  бирерсез дип ышанып калам.

           Хөрмәтле гражданнар! Авыл җирлегенең эше күптөрле , халыкка кагылышлы барлык  мәсәләләр дә авыл җирлегенә  кайтып кала,  булган проблемаларны  авыл җирлегендә утырган иптәшләр белән генә хәл итеп  бетереп булмый, без барыбыз да бердәм булырга тиеш, авыл җирлегенең яшәеше  халыкка бәйләнгән, бер беребезне аңлап, килешеп , алга таба  авылларның эчке тәртипләрен ныгытып,  булган кимчелекләрне бетереп , әйбәт кенә эшләргә  һәм  яшәргә   язсын. 2012  ел һәр гаиләгә  сәламәтлек, бәхет-шатлык, зур уңышлар, тынычлык, муллык, бәрәкәт алып килсен. Игътибарыгыз  өчен зур рәхмәт.

